
CYFARFOD BLYNYDDOL CYFFREDINOL
ANNUAL GENERAL MEETING

Cynhaliwyd 5ed Cyfarfod Blynyddol Cyffredinol y Gymdeithas yng Nghapel
Pendref, Llanfyllin ar Ddydd Sadwrn 13ed Hydref 1990, gyda 36 o aelodau yn
bresennol.

The 5th Annual General Meeting of the Society was held at Pendref Chapel,
Llanfyllin on Saturday 13th October 1990, with 36 members present.

Ymddiheuriadau / Apologies:
Messrs M. Culliford, D.L. Davies, D, Moore, B.M. Mortimer, G.B. Williams.

1. Cofnodion Cyfarfod Blynyddol Cyffredinol 1989
Cadarnhawyd cofnodion y Cyfarfod Blynyddol Cyffredinol a gynhaliwyd ym
Merthyr Tudful ar 14 Hydref 1989.

2. Adroddiad y Cadeirydd .
Cyfeiriodd y Cadeirydd at nifer o ddatblygiadau pwysig:-

2)

3)

4)

6)

7)

8)

Cynhaliwyd Cyfarfod y Gwanwyn llwyddiannus iawn yn Hwlffordd ar
12 Mai 1990. Talwyd teyrnged i Mr G.B. Williams am drefnu’r
Cyfarfod a’r ymweliadau a chapeli yn y prynhawn; i Mr Thomas
Lloyd am ei ddarlith ddarluniadol ar y pensaer Mr George Morgan,
Caerfyrddin; ac i Mr Wyn Jones am ddisgrifio nodweddion pen-
saerniol y capeli yr ymwelwyd a hwynt.

Cynhaliwyd cyfarfod ar y cyd rhwng Cangen De-Ddwyrain Cymru,
CAPEL, a Chymdeithas Hanes yr Eglwys Ddiwygiedig Unedig yn
y Tabernacl, Llanfaches, Gwent, ar 21 Tachwedd, 1989, i ddathlu
penblwydd y gynulleidfa yno yn 350 mlwydd oed.

Cynhaliwyd cyfarfod ar y cyd rhwng Cangen Gwynedd, CAPEL a
Chymdeithas Hanes a Chofnodion Sir Feirionnydd yn Bala ar 9
Mehefin 1990. Traddododd Mr Ifor Owen, Llanuwchllyn, aner-
chiad manwl ar Gymdeithas y Cyfeillion ym Mhenllyn, a threfnwyd
taith i gartrefi rhai o Grynwyr mwyaf pwysig yr ardal.

Cynhaliwyd nifer o gyfarfodydd gan Gangen Abertawe a Gorllewin
Morgannwg. Cyhoeddir adroddiadau ar gapeli unigol yn rheolaidd
yn y Cylchlythyr.

Cynhyrchwyd cyfres o gardiau cyfarch yn dangos golygfeydd o'r
~ capeli canlynol: Capel Newydd, Nanhoron: Capel Mawr, Rho-
sllanerchrugog: Capel Pendref, Llanfyllin; Soar-y-Mynydd: Ar-
gyle Chapel, Abertawe: Hanbury Road Baptist Chapel, Bargoed.
Cynlluniwyd y pum carden gyntaf gan Commander A.F. Mor-
timer; cynhyrchwyd y chweched gyda chaniatid Cyngor Sir
Morgannwg Ganol.

Cyfeiriwyd at fwriad English Heritage i sefydlu corff newydd i geisio
achub rhai o'reglwysi a’r capeli mwyaf pwysig yn Lloegr nad oedd
yn perthyn i Eglwys Loegr. Mae'n debyg mai ymddiriedolaeth
elusennol annibynnol fyddai'r corff hwn. Trafodwyd y bwriad, a
chyflwynwyd gan Mr C.F. Stell wybodaeth perthnasol am y
sefyllfa yn Lloegr.

Diolchwyd i Commander A.F. Mortimer am ymgymryd d'r trefniadau
ar gyfer yr ymwetiad  Llanfyllin, ac am baratoi y Taflen Gwybodaeth
Lleol: Rhif I, Llanfyllin.

Cytunwyd i gynnig telerau aelodaeth am oes i bensiynwyr am swm o
£30 (a'r swm i'w adolygu yn rheolaidd),



9 Derbyniodd y gymdeithas unwaith eto gefnogaeth nifer o sefydliadau
yng Nghymru, yn cynnwys Llyfrgell Genedlaethol Cymru, Canol-
fan Hanesyddol a Diwylliannol Pontypridd, ac archifdai a Ilyfrgel-
loedd lleol.

3. Adroddiad yr Ysgrifennydd

1) Cyfeiriwyd at y cysylltiadau agos a ffurfiwyd gyda nifer o awdurdodau
cynllunio yng Nghymru. Derbynnir yn gyson fanylion am geisiadau
cynllunio oddi wrth Gyngor Dinas Abertawe, ac ymholiadau
penodol ynglyn & chapeli oddi wrth Gyngor Bwrdeisdref Aber-
conwy, Cyngor Dosbarth Preseli a Pharc Cenedlaethol Bannau
Brycheiniog. Hefyd, cafwyd ymateb cadarnhaol i'r cais am
fanylion perthnasol oddi wrth Gynghorau Dosbarth Dwyfor, Glyndwr,
a Chwm Rhymni.

2) Rhoddwyd ystyriaeth yn y Pwyllgor Gwaith i geisiadau gan unigolyn
a chwmni masnachol i ddatblygu mewn ffordd briodol safleoedd
lle saif capeli wedi eu cau.

3) Cefnogwyd mewn ymchwiliad cyhoeddus i drafod apél yn erbyn
dymchwel Capel Tabor, Ffynnon Taf, sydd wedi ei rhestru fel
adeilad Gradd II.

4) Cyhoeddir yn fuan daflenni aelodaeth newydd yn cynnwys
enwau’'r Trysorydd, a'r Ysgrifennydd newydd.

5) Diolchwyd i’r Cadeirydd, y swyddogion eraill, y Pwyllgor Gwaith a'r
aelodauam eu cydweithrediad a'u cefnogaeth yn ystod y
cyfnod y bu'n Ysgrifennydd CAPEL. Dymunwyd yn dda i'r
Ysgrifennydd newydd.

4. Adroddiad y Trysorydd
Cyflwynwyd Adroddiad o'r Cyfrifon am y flwyddyn yn gorffen ar 30 Medi
1990. *Roedd yr adroddiad wedi ei archwilio a’i gael yn gywir gan Mr J.R.
Jones, Y Rheolwr, Banc y National Westminster, Llanfyllin. Dangosodd yr
Adroddiad fod swm y Cyfrif Cadw yn £592.26, a swm y Cyfrif Buddsoddi
yn £1,503.67. Mynegwyd gwerthfawrogiad am y rhoddion, gwerth £1.050.00
a dderbyniwyd yn ystod y flwyddyn.

Derbyniwyd a chadarnhawyd yr adroddiad gan y cyfarfod.




5. Ethol Swyddogion
Etholwyd y swyddogion canlynol:

Cadeirydd: Miss Ann Rhydderch
Ysgrifennydd: Miss Susan Beckley
Trysorydd: Commander A.F. Mortimer

6. Ethol Aelodau o'r Pwyllgor Gwaith
1) Etholwyd Dr. D. Huw Owen (Aberystwyth) a Mr Geoffrey Veasey
(Penarlig) i wasanaethu ar y Pwyllgor Gwaith.

2) Cytunwyd i gyfethol Mri. D.L. Davies (Aberdir) a J.R. Harrison
(Abertawe).

3) Nodwyd dymuniad Mr Maitin Snead i beidio & pharhau yn aelod o
Bwyllgor Gwaith CAPEL. Cytunwyd i ddiolch iddo am ei gyfra-
niad gwerthfawr fel Cynrychiolydd Pensaerniol ar y Pwyllgor
Gwaith.

7. Ail-apwyntio Archwiliwr
Ail apwyntiwyd Mr LR. Jones, Y Rheolwr, Banc y National Westminster,
Llanfyllin. yn archwiliwr y gymdeithas.

8. Cangen Newydd
Cyfeiriwyd at y cynnig i sefydlu cangen newydd yng Ngwent., Cytunwyd i
ofyn i'r Pwyllgor Gwaith roddi ystyriaeth bellach i'r cais hwn.

Mynegwyd hefyd y farn y dylid ystyried sefydlu grwpiau ar raddfa mwy lleol
nag un sy'n seiliedig ar sir neu ranbarth.

9. Diogelwch Capeli
Cyfeiriwyd at yr angen i sicrhau ac i roddi cyhoeddusrwydd i gyngor
perthnasol gan Swyddog Atal Troseddau,

Nodwyd hefyd y manteision o sefydlu Cynllun Gwyliadwriaeth Capeli.

10.  Teiau a Sgarffau-Pen
Gofynnwyd i'r Pwyllgor Gwaith ystyried cynhyrchu teiau a sgarffau-pen, a
nodwyd y manteision o ran cyhoeddusrwydd a gwneud elw.

11.  Yr Eisteddfod Genedlaethol
Cyfeiriwyd at y posibilrwydd o sicrhau stondin ar faes yr Eisteddfod Gened-
laethol.






